
Überparteiliches Komitee «Nein zur unsinnigen KOSA-Initiative», www.kosa-nein.ch

Gegenvorschlag ist besser.
Wird die KOSA-Initiative abgelehnt, erhält die AHV 7 Milliarden Franken direkt in ihre Kasse.
Ohne Raubzug auf die Kantone und die Nationalbank.

Ein klares NEIN 
zum linken Luftschloss.
NEIN sagen: Bundesrat, National- und Ständerat, CVP, FDP, SVP, Liberale, EDU, FPS, 
alle Kantonsregierungen (auch diejenigen mit linksgrüner Mehrheit), Bauern, Gewerbe, 
Wirtschaft, Seniorenorganisationen, Schweizerische Nationalbank.

Aus gutem Grund. Denn die linke KOSA-Initiative «Nationalbankgewinne für die AHV»
� ist reine Umverteilung. Das Geld fehlt einfach anderswo

� bringt Abbau bei Bildung, Gesundheit, Sicherheit, öffentlichem Verkehr

oder höhere Steuern

� schadet der Nationalbank und dem Schweizer Franken

Tenor la regenza
vegni scumandà

da fimar en locali-
tads serradas

ch’èn accessiblas
al public 

en il Grischun.
KEYSTONE

Populaziun grischuna 
è restada stabila

■ (cc) Per l’emprima giada dapi
quatter onns n’è la populaziun gri-
schuna betg pli creschida. Il dumber
da naschientschas en il chantun Gri-
schun è crudà ad in nivel da record:
L’onn 2005 èn vegnidas registradas
132 naschientschas main che l’onn
precedent. Il dumber da la popula-
ziun residenta è restà stabil. La po-
pulaziun residenta dal chantun Gri-
schun sa chattava ils 31 da december
2005 cun 187 803 persunas minimal-
main sut il dumber da l’onn precedent
(187 812). En tut la Svizra è la popu-
laziun creschida per 0,6%. Entaifer il
chantun è il dumber da la populaziun
sa sviluppà en moda differenta. In aug-
ment han registrà la Mesolcina
(+1,0%), l’Engiadin’Ota (+0,9%) e la
Val dal Rain grischuna (+0,4%), en-
tant che las ulteriuras regiuns dal chan-
tun han registrà in regress da la popu-
laziun.

In surpli dals mortoris ed in surpli
da las immigraziuns Il dumber dals
mortoris en il chantun (1’632) ha sur-
passà l’onn 2005 il dumber da las na-
schientschas (1’528). 

L’onn passà hai dà dapli umans
ch’èn vegnids a star en il chantun Gri-
schun che umans che han bandunà il

chantun Grischun. Grazia a quest sur-
pli d’immigraziun è la populaziun 
restada per saldo stabila. Quest sur-
pli d’immigraziun vegn chaschunà
d’umans da pajais esters. En la cumpa-
regliaziun interchantunala ha il Gri-
schun pers abitantas ed abitants als au-
ters chantuns.

Dumber da naschientschas regressiv
e consequenzas per la societad

Dapi l’onn 2000 è il dumber da na-
schientschas sa reducì per in quart.
Cun 1,3 uffant per dunna (stadi 2003)
sa chatta la quota da naschientscha da
las dunnas dal Grischun sut la media
da la Svizra. Il regress da naschien-
tschas, collià cun la vegliadetgna cre-
schenta, na vegn a lunga vista betg a re-
star senza consequenzas per la societad
e per l’economia.

La mancanza da scolaras e da scolars
vegn a chaschunar en il chantun che ul-
teriuras scolas vegnan serradas u fusiu-
nadas. En tschertas valladas daventan il
vegliandrament e la problematica da
l’emigraziun ina smanatscha existen-
ziala.

L’onn 2030 vegn – tenor in scenari
da l’uffizi federal da statistica – in quart
da la populaziun dal Grischun ad avair

ina vegliadetgna da passa 65 onns.
L’augment da persunas fitg veglias che
va a pèr ed a pass cun quest svilup vegn
a chaschunar in basegn pli grond da
servetschs da sanadad sco er d’indrizs
d’agid e da tgira per umans pli vegls.
Percunter vegn a sa reducir la part da
las persunas creschidas en la veglia-
detgna da gudogn (20 fin 64 onns). Las
sfidas che stattan en in connex cun la
garanzia da la prevenziun per la veglia-
detgna èn sa francadas gia dapi in
tschert temp en la schientscha da la po-
litica e da la publicitad. A l’aspect da la
mancanza structurala da forzas da la-
vur indigenas che smanatscha vegn anc
dada memia pauc attenziun. Ils pro-
gress da productivitad che l’economia
fa en il futur na vegnan betg a bastar
per pudair mantegnair il nivel dal bain-
star actual. Mo mesiras da la politica da
famiglia na vegnan betg a bastar per
cuntanscher in augment persistent dal
dumber da naschientschas. Cun pro-
lungar la durada da la vita professiuna-
la (resp. cun dauzar la vegliadetgna da
pensiun) e cun extender l’activitad da
gudogn vegn ina politica da migraziun
activa ad esser il champ d’acziun cen-
tral per pudair far frunt a las sfidas de-
mograficas futuras.

Parlament: Tractandas en rumantsch
Blera lavur a Flem

■ (anr/ld) La sessiun d’atun dal par-
lament federal cumenza ils 18 da set-
tember e cuzza fin ils 6 d’october. Du-
rant quellas trais emnas è il center
politic da la Svizra a Flem. Sch’ins
dat in sguard sin la glista da tractan-
das, pon ins constatar ch’il parla-
ment federal na va betg a Flem per far
«wellness». In simpatic accent ru-
mantsch mettan ils responsabels cun
formular las tractandas da las duas
chombras – per ina giada – era en ru-
mantsch. 

Suenter la festa d’avertura en pre-
schientscha dal parlament en sia furma
d’assamblea federala cumenza il cus-
segl naziunal cun la quarta revisiun da
l’Assicuranza d’invaliditad. Trais ses-
sidas ha la chombra gronda previs per
la debatta davart la legislaziun executi-
va da la Nova gulivaziun da finanzas
(NGF). Bler da discurrer vegn era a dar
la lescha davart la refurma da l’impo-
staziun da taglia sin las interpresas, che

ha per mira da distgargiar las interpre-
sas grondas cun var 700 – 850 milliuns
francs. Sin la glista da tractandas figu-
reschan plinavant: Mesiras d’urgenza
per l’impostaziun da taglia a conjugals,
contribuziuns d’investiziun a viafiers
privatas e fond d’infrastructura per il
traffic d’aglomeraziun e vias naziuna-
las. Il cussegl naziunal vul far midadas
tar la lescha davart l’organisaziun da
l’armada e la lescha pertutgant las ar-
mas. La nova politica regiunala preten-
da d’adattar la lescha vertenta. 

Il cussegl dals chantuns vegn a s’oc-
cupar cun divers temas davart la poli-
tica da sanadad e davart dumondas so-
cialas. Suenter ch’il cussegl naziunal ha
refusà la revisiun da la lescha davart la
cassa da pensiun da la confederaziun
«Publica», fa la chombra pitschna ina
segunda emprova da reglar la chaussa.
Da gronda muntada per l’avegnir ve-
gnan ad esser sias decisiuns tar la lescha
federala davart la finanziaziun da la tgi-

ra en la vegliadetgna, tar l’assicuranza
da malsauns e sia posiziun davart l’ini-
ziativa dal pievel per premias pli bassas
da la cassa da malsauns. Da discurrer
dattan las diversas propostas da crear in
nov departament per educaziun e per-
scrutaziun. Ina nova emprova da libe-
ralisar il martgà d’electricitad fa il cus-
segl dals chantuns cun la midada da la
lescha davart il provediment d’electri-
citad ed ils implants electrics. Pauc da
discurrer vegn a dar l’engaschament da
l’armada en servetsch d’assistenza a Ta-
vau (WEF 2007 – 2009).

La mesemna ils 4 d’october sa ra-
duna l’assamblea federala per eleger in
nov president e vicepresident dal 
tribunal federal. Il nov president 
remplazza Giusep Nay che va en pen-
siun.

Deplorablamain n’èsi betg stà pus-
saivel da preparar per la debatta parla-
mentara la nova lescha davart las lin-
guas e la lescha davart la taxa sin CO2. 

